
 
ГИМНАЗИЯ СУЛЫШЫ  

Алтынчы сан Февраль, 2015 нче ел 

ТЫЛСЫМ+ТЫЛСЫМ+ТЫЛСЫМ+   
Мөслим гимназиясе укучылары газетасы 

АФ ӘРИН,  ЕГЕТЛӘР!  
Гимназиядҽ спорт, 

сҽламҽтлек, батырлык ай-
лыгы кысаларында 
«Афҽрин, егетлҽр!» бҽйгесе 
узды. 11 нче сыйныф 
егетлҽре, 9-10 нчы сыйныф 
егетлҽре белҽн кҿч 
сынашып, беренчелекне 
алдылар. Афҽрин, егетлҽр! 

2015 НЧЕ ЕЛ -  РОССИЯДӘ ӘДӘБИЯТ ЕЛЫ  
“Ҽдҽбият елы” кысаларында гимназиядҽ язучылар 

белҽн очрашулар уздырыла. Күренекле прозаик, 
драматург, җҽмҽгать эшлеклесе Рабит Батулла белҽн 
очрашуны гимназия укучылары түземсезлек белҽн кҿтеп 
алды. Язучы гимназия укучылары кҿче белҽн 
оештырылган күргҽзмҽ белҽн танышты. Укучылар 
түгҽрҽклҽрдҽге шҿгыльлҽре турында сҿйлҽделҽр, ҿч 
телдҽ чыгарылган аудиодиск, ике телдҽ нҽшер ителүче 
газеталар тҽкъдим ителде. Рабит Батулла гимназия 
китапханҽсенҽ үзенең тормышы, иҗаты турында китап 
бүлҽк итте. Укучылар белҽн очрашу барышында язучы балаларны кызыксындырган 
күпсанлы сорауларга җавап бирде. Батулла – бик укымышлы, зыялы шҽхес. Аның 
биргҽн киңҽшлҽре, акыллы сүзе, үткен фикерлҽре укучылар күңелендҽ озак сакланыр. 

“АҖ АГ АН”  ХӘРБИ -СПОРТ УЕННАРЫ –  ЧЫНЫГУ М ӘКТӘБЕ  
     Ватанны саклаучылар кҿненҽ багышлап 

уздырылган “Аҗаган” хҽрби-спорт уеннарына гимназия 
укучылары җитди ҽзерлек белҽн бардылар. Монда 
бҿтен нҽрсҽ чынбарлыкка якын итеп уйланылган: 
марш җыры белҽн атлау, хҽрбилҽштерелгҽн спорт 
уеннары, чып-чын окоп, биек кар ныгытмаларын яулап 
алу ҿчен кҿрҽш, биеклекне ялап алу, хҽтта поход 
кухнясы да бар. Кҿн дҽвамында җиңүлҽр дҽ күп 
булды, җиңелү ачысын татырга да туры килде. Шулай 
да, барыбыз да бу ярышлардан канҽгатьлҽнү хислҽре 
белҽн кайттык. Коллективны туплау ҿчен мондый ярышлар кирҽк булуы бҽхҽссез.  

Бу санда: 

Гимназия  
сулышы 

Батырлык 
дәресе 

Февраль –
спорт, 

сәламәтлек, 
батырлык ай-

лыгы  

Иҗади  
сәхифә 

Ә фганчыларны искҽ 
алу митингында 8-10 

нчы сыйныф укучылары 
Батырлар һҽйкҽленҽ 
венок салдылар. Гимна-
зиядҽ Ҽфган сугышы 
ветераннары Маис Шҽри-
пов, Ренат Харрасов 
белҽн очрашу оешты-
рылды. 

Ю гары сыйныф 
укучылары арасын-

да «Бҿек Ватан сугышы 
тарихын иң яхшы 
белүче» бҽйгесе узды.  

Җ иңүнең 70 еллыгына 
багышлап, 5-7 нче 

сыйныф укучылары ҿчен 
“Хҽтерлҽрне яңартыйк” 
ҽдҽби-музыкаль кичҽсе 
тҽкъдим ителде. 

Б ашлангыч сыйныф 
укучылары Бҿек Ва-

тан сугышы ветераны 
Ҽхсҽн Шҽриповны кунак-
ка чакырдылар. Аның 
данлы сугыш юлы белҽн 
таныштылар.  

Т атарстан Республика-
сының яшь юристлар 

берлҽшмҽсе ҽгъзалары 
белҽн очрашу файдалы 
үтте. 

Г имназия коллективы 
“Татарстан чаңгы 

юлы” акциясендҽ катнаш-
ты. 

Тормыш 
дәресләре 

ГИМНАЗИЯ ОЛИМПИАДА ПРИЗЕРЛАРЫН ХӚРМӘТЛИ  
Башкалабыз Казанда гыйнвар-февраль айларында Бҿтенроссия олимпиадаларының 

республика этабы үтте. Фҽн бҽйгелҽренең муниципаль этабында җиңү яулаган укучыла-
рыбыз тҿрле фҽннҽр буенча республикада кҿч сынашты. 

Татар теленнҽн республика бҽйгелҽрендҽ 9 нчы б сыйныфы укучысы Язилҽ Ҽһлиул-
лина һҽм 11 нче в сыйныфы укучысы Алина Асманова тирҽн белемле икҽнлеклҽрен ис-
бат итҽ алдылар - призер булдылар. Уңышларыгыз дҽвамлы булсын!  

“ЕЛ УКЫТУЧЫСЫ -  2015”  ҖИҢҤЧЕЛӘРЕН ТӘБРИКЛИБЕЗ 
“Ел укытучысы” конкурсының район туры җиңүчелҽре билгеле булды. Җиңүче - гимна-

зиянең биология укытучысы Бариева Л.Ф. Беренче урында - рус теле һҽм ҽдҽбияты укыту-
чысы Арсланова Л.Н. “Иң яхшы физика укытучысы” номинациясендҽ җиңүче - Саяхова З.М. 
Без сезнең белҽн горурланабыз! Алдагы этапта да уңышлар юлдаш булсын! 



БАТЫРЛЫК ДӘРЕСЕ  

2 бит                      Февраль, 2015 нче ел    Тылсым+     

Әфган сугышында 546255 ке-
ше катнашты. Шуларның 6669ы 
гарипләнде, 49985е җәрәхәтлән-
де, 312се хәбәрсез югалды, 18е 
чит илләрдә калды, 13833е ҥл-
де. Ҥлгәннәр арасында 442 кеше 
татар милләтеннән. Татарстан-
нан 256 кеше ҥлде. Районыбыз-
дан бу сугышта 123 кеше кат-
нашты. Аларның алтысы туган 
якларына әйләнеп кайта алма-
ды.  

Ҽфган сугышыннан кайта ал-
маганнар исемлегендҽ минем 
ҽнинең абыйсы Илфар Фаррахов 
та бар. Илфар абыйның тормышы 
яшьтҽшлҽренекеннҽн ҽллҽ ни ае-
рылып тормый. 1960 нчы елда 
туган абыебыз Ҽмҽкҽй мҽктҽ-
бендҽ белем ала, Күбҽк мҽктҽбен, 
аннары Ҽлмҽт тҿзүчелҽр технику-
мын тҽмамлый. Гармунда, гитара-
да бик оста уйный. Техникумны 
тҽмамлаган кҿннҽрдҽ хҽрби хез-
мҽткҽ чакырыла. Кулына дипло-
мын да ала алмаган яшь егет Ҽф-
ган сугышына барып керҽ.  

Без сугыш дҽһшҽтен кинолар-
дан гына күреп белҽбез. Безнең 
гаилҽгҽ тыныч кҿннҽрдҽ сугыш 
югалтуын кичерергҽ туры килгҽн. 
Ҽнием үзе бу югалтуны сабый йҿ-
рҽгенҽ сыйдырган кеше, шуңа кү-
рҽ Ҽфган сугышы турында сүз 
чыкканда, ул тыныч кала алмый. 
Илфар абыйның ҽби-бабама, ҽни-
емҽ, Илфат абыйга атап язган 
хатларын без бергҽлҽп укыйбыз. 
Укыган саен, алардан үземҽ бик 
күп нҽрсҽ алам. Бер хатында бо-
лай дип язган: “Мин Үзбҽкстанда, 
Термез шҽһҽрендҽ хезмҽт итҽм. 
Монда бик кызу: 40-50 градус. Көн 
буе су эчҽбез. Шҽһҽр “погра-
ничный” дип атала. Ҽфган без-
нең частьтан 1,5 км гына.” Ант 
кабул иткҽннҽн соң, аларны Ҽф-
ган җиренҽ кертҽлҽр. Абыем ан-
дагы хҽллҽр турында хатларында 
бер сүз дҽ язмый. Ҽти-ҽнисен, 
туганнарын борчымаска тырышуы 
сизелҽ. Ҽниемҽ атап язган хат-
ларын кабат-кабат укыйм. 

“Исҽнме, Илсөяр сеңлекҽш! Си-
ңа сагынычлы солдат сҽламнҽре 
белҽн абыең Илфар хат яза.  

Минем хҽллҽр ҽйбҽт. Озак-
ламый кайтыр вакыт та җитҽ. 
Шуңа менҽ сиңа хат язам. Алайса 
бик нык ачулангансың. Бигрҽк 
“усаллангансың” икҽн. Мин армия-
гҽ киткҽнче дҽ усал идең. Һаман 
да шулай мени ҽле син, “шайтан 
кыз”? (шаяртам гына, үпкҽли 

күрмҽ) Илфатка “көн күрсҽтми-
сеңме”? Шаярасыздыр инде. Дус 
булыгыз. Мин менҽ сезне сагынам 
да, кайтырга ара ерак, Ҽлмҽт тү-
гел. Син хҽзер бҽлҽкҽй кыз түгел 
инде. Ҽбекҽйнең, ҽти-ҽнинең сү-
зен тыңла, яме. Гел булышып кы-
на тор. Кара аны, ҽйбҽт укы, кыз 
кешегҽ начар уку килешми ул, 
яме?! 23.10.79. Кичке 5.” Сугыш 
эченнҽн мондый эчтҽлекле, мҽгъ-
нҽле хатлар язу ҿчен күпме кҿч ки-
рҽк булгандыр?!  

“Һаман да шул Ҽфганстанда 
ҽле. Кайчан чыгу билгеле түгел. 
Башта парашюттан сикерҽ идек, 
хҽзер күргҽн дҽ юк, башка сике-
рергҽ туры килмҽс инде. Монда 
хҽзер җҽй. Кызу, кояшлы көннҽр 
башланды. Кар тау башларында 
гына калды. Ҽфганстан матур ил 
икҽн: биек таулар, яшел үзҽннҽр. 
Аста ямь-яшел, ҽ тау башла-
рында ап-ак кар ята – карап туй-
маслык. Иртҽн кояш чыкканда, 
өзелеп-өзелеп, өйгҽ кайтасы килҽ 
башлый, ҽле өйгҽ хҽтле ерак 
шул... 20.03.1980 ел”. 

“...Ҽле күптҽн түгел генҽ бокс 
буенча өченче разрядка, самбо бу-
енча өченче разрядка экзамен бир-
дем. Мактана дип уйлама, кайт-
кач сине дҽ өйрҽтермен,бергҽлҽп 
тренировка ясарбыз. Ҽ хҽзергҽ 
физкультура белҽн шөгыльлҽнҽ 
тор, яме. Монда пока тыныч. 
Чыгару турында сөйлҽмилҽр... 
29.07.1980 ел”. 

Хатларда сугыш хҽрҽкҽтлҽре ту-
рында бер сүз дҽ юк. Аларда туган 
җирне сагыну, ярату, туганнары, 
дуслары белҽн, ҽти-ҽнисе, ҽбисе 
белҽн күрешү телҽге ярылып ята. 
Хатларны укыган саен, туган абы-
емның оптимизмына, андагы пози-
тивлыкка сокланам. Барлык хатла-
рында да якыннары турында кай-
гырту, аларны борчымаска тырышу 
сизелеп тора, авырлыклар артта 
калуы турында яза. Һҽр хатында: 

“Ышаныгыз минем исҽн кайтуыма. 
Мин үземнең исҽн-сау кайтуыма 
ышанам. Ҽле миңа яшисе дҽ 
яшисе...”, - дип яза. Бер уйласаң, 
абыем ҽле балалыкта гына булган, 
ҽ күңеле ирлҽрчҽ уйлый белгҽн. 
Сагынса да, авыр булса да, тешен 
кысып түзгҽн, беркемгҽ берни 
сиздермҽгҽн... 

Безнең ҿчен иң кадерле нҽрсҽ – 
абыебызның хатлары. Үзе һҽлак 
булганнан соң, алар гаилҽнең бар-
лык кешелҽре ҿчен бердҽнбер юа-
ныч була. Чҿнки бу хатларда ҽле ул 
исҽн, ул сҿйли, ул туганнарын сагы-
на, туган авылын юксына, ул тор-
мышка планнар кора – димҽк, яши! 

Батырлар исеме онытылмый. Хҽ-
тер китабында Илфар Фаррахов ту-
рында мондый сүзлҽр бар: “Сер-
жант, командир десантно-штурмо-
вого отделения. В Республике Аф-
ганистан с 1970 года. Проявил себя 
мужественным воином. В боях с 
противником уверенно командовал 
подчиненными, личным примером 
вдохновлял отделение на выпол-
нение боевых задач. Погиб в бою 
09.08.1980 г. Награжден орденом 
Красной Звезды (посмертно)”. Бу 
җҿмлҽлҽрне укыгач, күңелемне 
горурлык хисе билҽп ала. Абыем 
“намус”, “хҽрби бурыч” тҿшен-
чҽлҽрен үз тормышыннан ҿстен 
куйган, хҽрби антына тугрылыклы 
булган. Аның каһарманлыгы, Ва-
танга мҽхҽббҽте чиксез булган.  

Мҿслимдҽ “Батырлар аллеясы” 
булдырылгач, Ҽфган сугышында 
һҽлак булган якташларыбыз истҽ-
легенҽ һҽйкҽллҽр куелды. Без анда 
еш булабыз, һҽйкҽлгҽ чҽчҽклҽр 
куябыз, күңеллҽребез абый белҽн 
сҿйлҽшҽ. Халык үз геройларын бе-
лергҽ тиеш. Сугышлар кабат-
ланмасын! Без тыныч тормышта 
яшҽргҽ хаклы!  

 

Мансур Миннәхмәтов,  
7 нче б сыйныфы укучысы. 

ФЕВР АЛЬ – СПОРТ,  СӘЛАМӘТЛЕК,  БАТЫРЛЫК АЙЛЫГЫ  

СПОРТ УЛ – ТОРМЫШ 

М ин спортны яратам. Спортны яраткан һҽм аның белҽн даими шҿгыльлҽнгҽн кеше кҿчле рухлы була. Спорт 
белҽн шҿгыльлҽнүчелҽрнең гҽүдҽсе тҿз, нык була, алар башкалардан җыйнаклыгы, җитез хҽрҽкҽтле 

булулары белҽн аерылып торалар, авыруларга бирешмилҽр.  
Кечкенҽдҽн мин үзебезнең “Нептун” бассейнында оештырылган йҿзү түгҽрҽгенҽ йҿри башладым. Бассейнда 

балалар ике тҿркемдҽ шҿгыльлҽнҽ: 8-12 яшькҽ кадҽр кечкенҽлҽр тҿркеме һҽм 12-16 яшьлеклҽр тҿркеме оешкан. 
Тренерыбыз Дҽүлҽтшин Алмаз Ҽмирҗан улы минем мҿмкинлеклҽремне күреп алды һҽм ярышларга махсус рҽвештҽ 
ҽзерлҽндерҽ башлады. Тренировкалар һҽр кҿнне була. Ярышларга барганда да, тренировкалар вакытында да “Без 
булдырабыз!” девизы астында йҿрибез. Тренерыбыз безне физик яктан гына түгел, рухи яктан да чыныктыра. Чын 
күңеленнҽн нҽтиҗҽгҽ дип эшлҽүче тренерыбызны барыбыз да яратабыз, аның һҽр талҽбен тҿгҽл үтҽргҽ тырышабыз. 
Йҿзү буенча бик матур нҽтиҗҽлҽрем бар. Район, республика ярышларында, тҿбҽкара ярышларда шҽхси җиңүлҽрем 
дҽ, командабыз уңышларында да ҿлешем күп. Яшьлҽргҽ барысына да ҽйтҽсе килгҽн сүзем бар: спорт белҽн 
шҿгыльлҽнегез, вакытыгыз бушка үтмҽсен. Спорт – сҽламҽтлекнең нигезе! 

Миләүшә Абдуллина, 8 нче а сыйныфы укучысы. 

МИЛЛИ КӚРӘШ – КӚЧЛЕ РУХЛЫ ЕГЕТЛӘР ӚЧЕН 

М илли кҿрҽш - бик нык ихтыяр кҿче сорый торган спорт тҿре. Борынгыдан үк килгҽн ярыш тҿре буларак, аның 
үзенең кагыйдҽлҽре бар. 

Без гимназиянең  спорт залында оештырылган милли кҿрҽш түгҽрҽгенҽ йҿрибез. Тренерыбыз Илнар Нҽфис улы 
Сҽетгалиев белҽн атнага ҿч тапкыр шҿгыльлҽнҽбез. Ярышларга яхшы ҽзерлек белҽн килмҽсҽң, уңышка ирешеп 
булмый. Барыбыз да бу хакыйкатьне бик яхшы аңлыйбыз, шуңа күрҽ үзебезне формада тоту ҿчен тырышабыз. 

 Сабантуйларда җиңүче батырларны халык аеруча якын итҽ. Кызлар алдында да сынатасы килми. Кҿндҽшеңне 
“чиста” җиңүгҽ ирешү ҿчен, ел буена туктаусыз шҿгыльлҽнергҽ, чыныгырга туры килҽ. Бу спорт – бик кҿчле егетлҽр 
ҿчен. Түгҽрҽктҽ шҿгыльлҽнү ҿчен килгҽн егетлҽрнең барысы да авырлыкларга түзҽ алмый: бераз йҿреп карыйлар да 
ташлыйлар. Минемчҽ, монда ирлҽрчҽ нык характер формалаша. Район, республика ярышларында алган урыннар – 
болар барысы зур хезмҽт, тир түгеп табылган тырышлык нҽтиҗҽсе.   

Минем сыйныфташларым Нияз Хуҗин, Ленар Латыйпов, Салих Ҽхмҽдиев, Шамил Баев, Рафаэль Иванов һҽм 
Илназ Фҽхразиев, Динар Хҽсҽнов – Илнар Нҽфисович тҽрбиялҽгҽн кҿрҽшчелҽр.  Тренерыбыз үзе: “Кҿрҽш ул – чир. 
Аның белҽн бер чирлҽсҽң, котылып булмый”, - дип ҽйтергҽ ярата. Бу дҿрестер, мин үз тормышымны милли кҿрҽштҽн 
башка күз алдына да китерҽ алмыйм. Без үзебезнең остазыбыздан үрнҽк алабыз. Килҽчҽктҽ аның уңышларын 
кабатларга, остазыбызны уздырып, тҿрле дҽрҽҗҽлҽргҽ ирешергҽ телибез.   

Ринат Сафиуллин, 8 нче а сыйныфы укучысы 

ЧЫН ИР-ЕГЕТ ИТЕП ҤЗЕҢНЕ ХИС ИТӘСЕҢ КИЛСӘ... 

К азан шҽһҽрендҽ 15-17 нче февраль кҿннҽрендҽ “Форпост” спорт-яшьлҽр оешмасында шҿгыльлҽнүче 
укучыларның республикакүлҽм ярышы булды. Безнең гимназия егетлҽре һҽм кызлары да бу ярышларда 

катнаштылар. Алар нинди кичерешлҽр белҽн кайттылар икҽн? Ҽйдҽгез, үзлҽре белҽн сҿйлҽшеп карыйк.  
Риназ Харитонов: Мин тормышымны хҽрби хезмҽт белҽн бҽйлҽргҽ телим. Беренчедҽн, үземнең хҽрби тормышка 

ҽзерлегемне сынап карау мҿмкинлеге чыгуга мин бик шат идем. Икенчедҽн, үзем кебек яшьтҽшлҽрем белҽн аралашу 
мҿмкинлеге туды.  Мондый ярышларның тагын бер ҽһҽмияте шунда: команда тупланды. Бер-беребез ҿчен бҿтенебез 
янып-кҿеп, уртак максатлар белҽн яшҽдек. 

Камил Микалин: Казармада яшҽү шартларын үз җилкҽбездҽ татып карадык. Туклану солдатларча булды. Физик 
ҽзерлек белҽн үткҽн кҿннҽн соң, ял итүлҽре бик рҽхҽт иде. Ҽгҽр ир-егет физик яктан чыныккан икҽн, мондыйлар 
бернҽрсҽдҽн дҽ куркып калмый, киресенчҽ, үзлҽренең никадҽр кҿчле рухлы икҽнлеклҽрен исбат итҽлҽр.  

Нияз Исмәгыйлов: Минем  ҿчен иң истҽ калганы - АК-74 автоматыннан ату булды. 10 нчы сыйныфны тҽмамлагач, 
хҽрби-спорт ҿйрҽнүлҽрендҽ беренче мҽртҽбҽ автоматтан атып караганыбыз бар иде. Кыр шартларында карга ятып 
ату вакытында үзеңне чын сугыш кырында кебек хис итҽсең. Бу кичерешлҽрне сүз белҽн аңлатып бетереп булмый – 
аны күрергҽ, тоярга кирҽк. Чын ир-егет итеп үзеңне хис итҽсең килсҽ, хҽрби кеше булырга кирҽктер, минемчҽ.    

Хафизов Рамил: Мондый ярышларда бердҽмлек күп нҽрсҽне хҽл итҽ.  Бездҽ җиңү телҽге кҿчле иде. Бу ярышлар 
күп нҽрсҽгҽ ҿйрҽтте. Үз кимчелеклҽребезне, җитешсезлеклҽребезне аңладык. Казанда үткҽн бу кҿннҽр солдат 
хезмҽтенең бҿтен авырлыгын күз алдына китерергҽ мҿмкинлек бирде.  

Чулпан Хамматова: “Фортпост” Мҿслим бүлегенең җитҽкчесе - Илнур Сабиров. Без ел дҽвамында җитҽкчебез 
белҽн автомат сүтеп җыю, тҿз ату, маршировка белҽн шҿгыльлҽнҽбез, спортның хҽрби тҿрлҽре буенча 
осталыгыбызны арттырабыз. Мондый ҽзерлек барлык егетлҽр ҿчен дҽ кирҽк дип уйлыйм. Кызлар ҿчен дҽ рҽхҽтлҽнеп 
шҿгыльлҽнергҽ мҿмкинлеклҽр бар. Монда кыз-малайларга бүленеш тҽ, ниндидер ҿстенлеклҽр дҽ юк. Барыбыз да бер 
үк тҿрле бурычларны тормышка ашырабыз, бер максатка эшлибез. Мин үземне физик яктан хҽзерлекле кеше итеп хис 
итҽм.  

 Укучылар белән 8 нче а сыйныфы укучысы Язилә Исмәгыйлова сөйләште  

ГИМНАЗИЯ КОЛЛЕКТИВЫ ҖИҢҤЧЕЛӘР РӘТЕНДӘ 

М ҿслим районы оешма-предприятиялҽре арасында Кышкы спартакиада уеннары 25 нче мҽртҽбҽ үткҽрелде. 
Юбилей сезонында гимназия коллективы “Нептуп” бассейны белҽн  берлектҽ призер булды, премия белҽн 

бүлҽклҽнде. Бу җиңүгҽ үзеннҽн ҿлеш кертүчелҽргҽ гимназия дирекциясе рҽхмҽт белдерҽ. Афҽрин, гимназия!  

ИҖАДИ СӘХИФӘ  

МЕНӘ ШУНДЫЙ 
МИНЕМ ӘТИ! 

 

Минем ҽтием - Вильданов 
Шакирҗан Салих улы, 1965 ел-
ның 6 июлендҽ Каенсаз авы-
лында  гаилҽдҽ алтынчы бала 
булып туа. Ҽтием армия хез-
мҽтен Венгриядҽ үтҽ. Аннан 
кайткач, Мҽскҽү ҿлкҽсендҽ пра-
порщиклар ҽзерли торган мҽк-
тҽптҽ укып, Ерак Кҿнчыгыш як-
ларына хҽрби хезмҽткҽ җибҽ-
релҽ. 12 ел Приморье ҿлкҽ-
сендҽ Раздольное поселогында 
хезмҽт итҽ. Военкоматта да эш-
ли. Үзенең киңҽшлҽрен биреп, 
хҽрби хезмҽткҽ җибҽргҽн егет-
лҽр, бүген дҽ килеп, аңа рҽхмҽт 
ҽйтҽлҽр. Минем ҽтием гомерен 
хҽрби хезмҽткҽ багышлады. 
Россиянең бик күп ҿлкҽлҽрендҽ, 
соңгы вакытта Самара шҽһҽ-
рендҽ хезмҽт итеп, 25 ел хезмҽт 
юлын тутырып, лаеклы ялга 
чыкты. 

  Мин ҽтием белҽн бик горур-
ланам. Ул максатчан кеше, ку-
лыннан килмҽгҽн эше юк, яхшы 
күңелле, һҽрвакыт ярдҽмгҽ ки-
лүче ышанычлы терҽгебез. Ми-
нем дҽ хҽрби хезмҽткҽ барып, 
ҽтием кебек намуслы хезмҽтем 
белҽн илебезне саклауда ҿле-
шемне кертҽсем килҽ. Без, ҽти-
емнең ҿч улы, ҽтиебезнең йҿ-
зенҽ кызыллык китермҽбез, дип 
уйлыйм.  

Шамил Вилданов,    
2 нче б сыйныфы укучысы  

 

САГЫШ 
 

Кырык бернең июнь ае 
Илгҽ сугыш китергҽн. 
Күпме балаларны ул кҿн 
Ятимлектҽ үстергҽн. 
“Сугыш” дигҽн ул ят сүздҽн 
 Күңеллҽр ҿшеп китҽ. 
 Данлы җиңү кҿнен кҿтеп, 
 Күпме гомерлҽр үтҽ... 

Ринат Мотавалов,  
11 нче а сыйныфы укучысы  

ТУРГАЙ ТЫКРЫГЫ 
 Нурдидҽ ҽби, иртҽнге эшлҽрен тҽмамлап, ҿйгҽ кергҽндҽ, кояш шактый 

күтҽрелгҽн иде инде. Ҿй эче кояш нурлары белҽн яп-якты булган. Килене эшкҽ 
киткҽнче, бҿтен җирне җыештырып киткҽнгҽ, йорт балкып тора. Аллага шҿкер, 
уңды Нурдидҽ ҽби килененнҽн. Аш-суга да оста, йорт-җирне дҽ тҽртиптҽ тота, 
“ҽнкҽй” дип ҿзелеп тора. Шатлык ҿстенҽ шатлык ҿстҽп, оныгы Айгҿл үсеп килҽ. 
Бик зиһенле бала булыр, ахры, дип уйлап, ҽби оныгына күз ташлады. Тегесе 
рҽхҽтлҽнеп йоклый иде ҽле. Нурдидҽ ҽби аны үзенең  ҽнисенҽ охшата. 
Шундый ук кара бҿдрҽ чҽчлҽр, карлыгандай кара күзлҽр, елмаюлары – барысы 
да ҽнисенеке кебек. Бҽхете генҽ була күрсен! Шуларны уйлап, Нурдидҽ ҽби 
алгы якка чыгып, чҽй куеп җибҽрде. Ипиен, шикҽрен алырга дип, шкаф янына 
килүгҽ, күзлҽре ирексездҽн тҽрҽзҽгҽ тҿште. Күршесе Камилҽ карчык тыкрыкта 
кычыткан җыеп йҿри икҽн. Менҽ хикмҽт! Бу хҽл сҽер булып тоелды аңа. Соңгы 
елларда тыкрыкта кеше заты бик сирҽк күренҽ иде. Кычыткан җыючы да 
сирҽгҽйде шул. Авыл халкы шҽһҽрлҽшеп ята, мал асрамый диярлек. Элек 
тыкрыкларда бер кычытканны да калдырмый җыеп бетерҽлҽр иде. Ҽ хҽзер ҽнҽ 
анда үтүчелҽр дҽ сирҽк. Инешкҽ тҿшүче дҽ юк. Һҽркемнең диярлек ҿенҽ су 
кергҽн. Керне дҽ машина юып, чайкап бирҽ. Ҽ бит заманасында бу тыкрык 
гҿрлҽп тора иде. Иртҽ таңнан яшь киленнҽр суга тҿшҽ. Ял җитсҽ, кер чайкарга 
тҿшүчелҽр ҿзелеп тормый. Кышларын каз, үрдҽк ҿмҽчелҽре тезелешеп, шау-
гҿр килеп, инешкҽ юнҽлҽлҽр иде. Мал суйсалар, ирлҽр-хатыннар эчҽге юарга 
тҿшҽ. Ирлҽр боз ҿстендҽ ап-ак булганчы эчҽгелҽрне таптый, хатыннар бҽкедҽ 
бҿртеклҽп юалар, берсен дҽ ҽрҽм итмилҽр. Уен-кҿлкедҽн су буе шаулап тора. 
И-и-и, күңелле дҽ чаклар булган икҽн.  

 Камилҽ ҽбине тыкрыкта күрү бҿтенлҽй күңелен кузгатып җибҽрде Нурдидҽ 
ҽбинең. Хҽер, кичҽ үк кузгалды инде ул күңел дигҽннҽре. Оныгы Айгҿл инде. 
Бҿтен нҽрсҽ белҽн кызыксына торган тиктормас оныгы: “Ҽбием, бу тыкрыкны 
ни ҿчен “Тургай тыкрыгы” дилҽр?” - дип, телсез калдырды. Оныгының соравы 
тҿнлҽ дҽ тынгы бирмҽде ҽбигҽ. Иртҽнге эшлҽр белҽн онытылып торган иде, 
менҽ тагын кылт итеп исенҽ тҿште. Яраткан бабасы, ҽтисе, агалары күз 
алдыннан үтте. 

 Ҽйе, бик кҿчле, тырыш иде аларның нҽселлҽре! Гомер буе хезмҽттҽ 
булдылар, тырышып дҿнья кҿттелҽр. Абзар тулы мал-туар, кош-корт булды. 

Нурдидҽ ҽбинең бабасы Шҽйхҽттҽр карт үзе дҽ тынгысыз иде, балаларын 
да шуңа ҿйрҽтте. Эшнең тҽмен белҽ иде ул. Һҽр эшне җае белҽн, яратып, 
булсынга дип эшли. Кҿндезге ашка кайткач, бҿтен мал-туарын тыкрык аша 
инешкҽ су эчҽргҽ алып тҿшҽ. Нурдидҽне дҽ үзе белҽн ала. Шакката иде кыз бу 
күренешкҽ. Бабасы алдан бара, сыерлар, бозаулар, сарыклар, бер адым да 
читкҽ тайпылмыйча, аның артыннан ияреп тҿшҽлҽр. Туйганчы су эчкҽннҽн соң, 
тагын тезелешеп, абзарга үз урыннарына кайталар. Ҽ бабасы барганда да, 
кайтканда да кҿйли-сызгырына иде. Бу гади генҽ сызгыру түгел. Күңеллҽргҽ 
үтеп керерлек бер моң иде. Нҽни Нурдидҽ үзе дҽ кабатларга тырышып карады 
ул чакта. Бабасының сызгыруын бҿтен күрше-тирҽ ишетҽ һҽм аны тургай 
сайравына охшата. Бабасы, сызгырына-сызгырына, мал эчертергҽ тҿшкҽндҽ, 
“Ҽнҽ тургай сайрый башлады инде!”- дилҽр иде. 

Бабасы авырый башлагач, ҽтисе дҽ малларны шул ук тыкрыктан нҽкъ 
аныңча итеп йҿртте. Хҽзер менҽ улы Хҽйдҽр... Менҽ шуннан кушылды да 
калды инде бу тыкрыкка “Тургай тыкрыгы” дигҽн исем. Шуңа бик ярата 
тыкрыкны Нурдидҽ ҽби. Үткҽн саен, бабаларын, ҽтисен искҽ тҿшерҽ ул. Уйлап 
карасаң, гасырдан артык тарих икҽн бит. Нҽни Айгҿленҽ шуларны сҿйлҽр ул 
бүген. Тыкрык язмышы аларга каласы бит... 

Кадерле истҽлеклҽрдҽн күңеле күтҽрелеп китте карчыкның. Үз эченнҽн 
нидер кҿйли-кҿйли, коймак тугларга тотынды. 

 

Нәзилә Сарварова, 10 нчы а сыйныфы укучысы 


